
Nekon iki wa

par o kunip

stk o kunip

okay=an pe ne vya

kestoankor

tomika nuye

sirka nuye

patek an=ki kor

okay=an ike

Tomisampeci

Sinutapkata

yvaykonisnu=an

kor okay=as wa

sine an to ta

neppampe

casi enka

kosinta atte

itak awe

ene oka 1

" Anokay anakne

Aynurakkur orwa

sonko an=korura wa

apkas=an pe

ne ru ne

Poyyampe

pirkano i=nu wa

i=korpare yan !
Ay=yupu—tonoke
Aynurakkur
kotankorkamuy
iku haw nu wa
yayahunke
kotankorkamuy
kottures

kopakes kor
kotankorkamuy
kottures anak
Porosirunkur
an=ereskakar kusu
iruska hine
upascironnup
irpakutar
kopawetenke
Okokko sake
surku sake

kure kusu
Aynurakkur
kamuyne an kur
iki p ne korka
hatcir
taporowano
Uekuruysekotan
an=korura wa
tane anakne
ay=yup—tonoke
wen kotom human”
Makankatkorpe
itak awe ne ya
yaynu=an kor:
” Anockay anakne
toytoy —aynu
an=ne kusu
somo hosipp=an
ruwe ne kusu
Poyyampe
orotunasno
ay=yup—tonoke
kasi=e=opas kusu
oman wa
i=korpare ya. ”
sekor haw
hawkor kusu
taporo wano
homar
kamuymaw sirka
an=maw noyere
an=ehopuni

iki=an ayne

